
Blumova teorija razvoja talenta je jedna od najcesce koristenih teorija u objasnjenju razvoja talenta. Teorija pos-
tulira da se razvoj talenta odvija kroz tri etape. Prva etapa podrazumijeva prvi susret sa domenom talenta, obic-
no kroz aktivnosti igre. Osoba radi sa uciteljima, ali se ti ucitelji biraju na osnovu blizine i pristupacnosti. Druga
etapa podrazumijeva vecu diferencijaciju i rad sa mentorima koji su uZe usmjereni na oblast talenta. Treca etapa
podrazumijeva maksimalno posvecivanje domenu talenta, rad sa vrhunskim mentorima i ostvarenje zapazenog
uspjeha. Cilj ove studije slucaja bila je eksplorativna analiza razvoja knjizevnog talenta DZoane Rouling, pratei
Blumove etape razvoja talenta. Roulingova je odabrana na osnovu interesovanja autora studije. Studija je radena
metodom analize biografskih podataka iz razlicitih izvora. Analiza biografskih podataka pokazuje da je prvi susret
sa domenom talenta (knjiZevnosti) zaista bio igrovnog karaktera i prvi literarni pokusaji Roulingove nastali su u igri
sa sestrom. Suprotno predvidanjima Blumove teorije, Roulingova nije imala mentore, ali jeste imala uzore i osobe

koje su je podrzavale u knjizevnom radu. U studiji su biografski podaci povezani i sa drugim teorijama darovitosti i
zakljuCuje se da su, pored talenta, za znacajno postignuce neophodni i neintelektualni faktori, poput truda, rada i
posvecenosti domenu talenta.

Kljucne rijeci: Blumova teorija, DZoana Rouling, razvoj talenta, studija slucaja

Uvod

Razumijevanje razvoja izuzetnih postignuca zahtijeva jasno razlikovanje poj-
mova darovitosti i talenta, jer se ovi termini u literaturi nerijetko prepli¢u. Prema
Gagnéu (2004), darovitost predstavlja skup urodenih, prirodnih sposobnosti (eng.
gifts) koje su znacajno iznadprosjecne u odnosu na vrinjake, dok je talenat rezultat
transformacije tih sposobnosti u specificne, sistematski razvijene vjestine karak-
teristicne za odredenu oblast ljudske aktivnosti (Gagne, 2004, p. 120). U okviru
njegovog Diferenciranog modela darovitosti i talenta (DMGT), transformacija
darovitosti u talenat nije automatska; ona zavisi od djelovanja razlic¢itih vrsta kata-
lizatora, koji mogu da uspore ili ubrzaju razvoj talenta. Katalizatori mogu biti
intrapersonalni i okolinski.

Intrapersonalni katalizatori podrazumijevaju razli¢ite komponente: fizicke

karakteristike, motivaciju, samoupravljanje (self menadzment) i faktore licnosti.
Self menadzment je od strane brojnih roditelja identifikovan kao najtipi¢nija karak-
teristika adolescenata sa vise talenata. Takode su bitne i fizicke karakteristike, pogo-
tovo kada je rije¢ o domenima talenta kao $to je na primjer, ples, gdje se polaznici
¢esto biraju upravo na osnovu svojih fizickih karakteristika (Gagne, 2004).

Okolinski katalizatori ukljuc¢uju faktore poput mjesta stanovanja porodice,
veli¢inu porodice, socioekonomske faktore i dr., koji su vazni za razvoj talenta. U
ovu grupu ubrajamo i roditelje - njihovo zdravlje, kao i njihov stav prema oblasti
kojom je dijete odabralo da se bavi, veoma su znacajni za razvoj talenta. Ovdje se
kao vazan izdvaja i faktor znacajnih drugih, osoba koje mentorisu i prate razvoj
talenta mlade osobe. Slucajni faktori su oni na koje mlada talentovana osoba nema
uticaj, a mogu se odnositi na naslijedene, odnosno genetske faktore.

U DMGT modelu, darovitost i talenat podrazumijevaju natprosjecne perfor-
manse ili u prirodnim sposobnostima ili u sistematski razvijenim vjestinama. U
samom modelu kao klju¢an prag definise se 10% populacije, odnosno, da su talen-
tovani i daroviti pojedinci u 10% populacije - s tim da se moraju porediti sa svo-
jom referentnom uzrasnom grupom. Ovo je narocito vazno, prema Ganjeu, kada
govorimo o razvoju prirodnih sposobnosti, gdje je klju¢no da se osoba poredi sa
svojom referentnom uzrasnom grupom (Gagne, 2004).

Renzulijeva teorija dodatno problematizuje kako i kada se darovitost manife-
stuje. Prema njegovom modelu tri prstena, darovito ponasanje nastaje samo kada
se istovremeno susretnu iznadprosje¢ne sposobnosti, visoka kreativnost i snazna
posvecenost zadatku (Renzulli, 1978, 2005). On naglasava da izuzetna postignuca
ne nastaju samo iz sposobnosti: potrebna je kombinacija motivacije, kreativnosti
i dosljedne produktivnosti, koje autor naziva kreativno-produktivnim ponasa-
njem. Potencijal ostaje neiskoristen sve dok se ne aktivira kroz dugotrajan rad i
unutrasnju posvecenost (Renzulli, 1978, 2005).

Renzuli uvodi distinkciju izmedu urodenih sposobnosti i manifestovanog
talenta. Preciznije re¢eno, osoba moze imati potencijal, ali on sam po sebi ne
garantuje postignuce. Postignuce se ostvaruje tek kad se osoba investira u krea-
tivno-produktivno ponasanje, ili talenat (Renzulli, 1978, 2005). Drugim rije¢ima,
potencijal/darovitost i talenat/manifestovano ponasanje se razlikuju.

U prilog vaznosti dugotrajnog rada i posvecenosti govore i istrazivanja Erik-
sona i saradnika (1993). Oni u svojim radovima isticu znacaj tzv. namjernog
vjezbanja, aktivnosti koja je pazljivo osmisljena, kako bi povecala performanse
osobe. Namjerno vjezbanje razlikuje se od rutinskog ponavljanja po nekoliko
karakteristika:

1. ima jasne ciljeve ucenja i fokusirano je na komponente zadatka koje treba

poboljsati;

2. prisutan je mentor/trener ili druga kvalifikovana osoba koja moze pruziti

kvalitetnu povratnu informaciju;

3. talentovana osoba koriguje svoje aktivnosti u skladu sa dobijenim sugestijama;

4. vjezbanje zahtijeva visoku koncentraciju i kognitivni napor.

Prema Eriksonu i saradnicima, visoko postignuce nije samo rezultat talenta ili
potencijala, ve¢ dugotrajnog i usmjerenog vjezbanja, te strukturisanog rada (Eri-
csson et al., 1993). Ovakvo shvatanje u skladu je i sa Blumovom teorijom razvoja
talenta.

Blum je u svojoj teoriji govorio o razvoju talenta, a definisao ga je kao izuzetno
visok nivo postignuca u odredenoj oblasti, koji se razvija kao rezultat dugogodisnje
vjezbe, ucenja i motivacije (Bloom, 1985, p. 3). On je, dakle, vjerovao da je talenat
nesto §to se razvija i vjezba, te je malo vjerovatno da ¢e bez njegovanja, ohrabri-
vanja, edukacije, rada i treninga, do¢i do punog razvoja postojeceg potencijala
(Bloom, 1985).

Brojni sredinski faktori, kao $to su porodica, roditeljski stilovi, $kola, nastav-
nici i drustvo u cjelini, uticu na to do kojeg ce se nivoa neki talenat razviti. Blum
je smatrao kako su upravo ovi faktori odgovorni i za tracenje velikog procenta
talenta kod mladih ljudi (Bloom, 1985). Njegova teorija je, u ovom aspektu, slicna
Bronfenbrenerovom ekoloskom modelu, koji sugeriSe da na ljudski razvoj djeluju
brojni elementi mikro, mezo, egzo i makrosistema (Bronfenbrenner, 1979)'. Blum
je isticao i da razvoj talenta u velikoj mjeri zavisi od toga koliko je drustvo razvi-
jeno, te koliko prilika nudi mladim ljudima da pronadu ono u ¢emu su dobri i $ta
ih istinski ispunjava (Bloom, 1985).

Vodec¢i se prezentovanim istrazivanjima i teorijama, u nastavku teksta govorice
se o razvoju talenta, a pod tim ¢e se podrazumijevati visok nivo opipljivog posti-
gnuca u odredenoj oblasti, to je u skladu sa Blumovom teorijom razvoja talenta
(Bloom, 1985).

Etape razvoja talenta
Blum pretpostavlja da se talenat razvija u tri etape. U nastavku teksta ce biti
podrobnije opisana svaka od njih.

Prva etapa (“rane godine”)

Prva etapa razvoja talenta predstavlja prvo upoznavanje sa domenom talenta.
Ona ne pocinje svima u istom kalendarskom uzrastu, ali se najce$ce zavrsava pola-
skom u srednju skolu (Bloom, 1985; Bozin, 2009; Lugonja et al., 2023).

Blum vjeruje da u porodici talentovane osobe, roditelji ili druge figure afektivne
vezanosti i sami vrednuju i podrzavaju oblast u kojoj ¢e dijete kasnije pokazati tale-
nat. To vrednovanje ne mora biti na narocito visokom nivou, ali je ipak prisutno

! Prema Bronfenbreneru: mikrosistem ¢ine osobe sa kojima imamo direktnu, neposrednu komu-
nikaciju (prijatelji, porodica, nastavnici); mezosistem ¢ine odnosi dijelova mikrosistema (npr.
odnosi roditelja i nastavnika), egzosistem ¢ine spoljasnji uticaji, sa kojima dijete nema direktnu
vezu, ali ipak djeluju na njega (npr. zaposlenje roditelja), dok makrosistem ¢ine elementi poput
drustvene kulture. Za detaljniji opis vidjeti: https://rotel.pressbooks.pub/whole-child/chapter/
ecological-theory-2/

(Bloom, 1985). Tako su obi¢no roditelji talentovanih sportista vrednovali sport
ili se ¢ak i sami bavili njime, a roditelji poznatih knjizevnika su i sami voljeli da
¢itaju (Bloom, 1985). Mladi ljudi rano pokazuju svoj talenat, a nakon $to roditelji
to primijete, angazuju ucitelja koji bi mogao da radi sa djetetom i podstice ga.
Prvi uditelji nisu vrhunski stru¢njaci, ve¢ se biraju na osnovu blizine, dostupnosti
i osobina licnosti (topline, umijeca rada sa djecom, pristupacnosti i empati¢nosti
u odnosu sa djecom i roditeljima) (Bloom, 1985, Lugonja et al., 2023). Cesto je
prvi ucitelj prijatelj ili poznanik porodice, a istovremeno poducava i ostalu djecu
iz komsiluka.

Talentovana djeca u ovoj etapi razvoja svakodnevno vjezbaju i rade, ali i uzivaju
u tim aktivnostima. Brzo uce, rade, savladavaju zadatke, te bivaju nagradena za
dobro obavljen posao. Prisutna je ekstrinzicka motivacija, djeca se trude i rade zbog
nagrada i pohvala ucitelja i/ili roditelja (Lugonja et al., 2023). Iako se prvi ucitelj
ne bira na osnovu njegove strucnosti, roditelji ne prepustaju stvari slucaju - isprva
nadgledaju casove, Zele¢i da se uvjere da ucitelj i dijete imaju dobar odnos. Nekad
i promijene ucitelja, ako vide da napredak ne ide zZeljenim tokom (Bloom, 1985).

Druga etapa (“srednje godine”)

U drugoj etapi razvoja talenta talentovane osobe nastavljaju sve intenzivnije
da vjezbaju i razvijaju podrucje u kojem pokazuju talenat. Karakteristi¢no je da
se vjezba svaki dan po nekoliko sati, bez obzira na druge obaveze (Bloom, 1985).
Blum sugerise da neka djeca vjezbaju iz navike, a druga zato $to zele da se dokazu.

Talentovana osoba mnogo paznje i znacaja pridaje svom domenu talenta. Do
kraja srednje $kole, vecina talentovanih mladih ljudi je ve¢ ucestvovala na takmice-
njima, festivalima ili ljetnim kampovima. Ovakvi dogadaji su i prilika za umrezava-
nje, budu¢i da talentovane osobe upoznaju druge talentovane vrsnjake, razmjenjuju
informacije i mi$ljenja (Bloom, 1985).

Vecina talentovanih osoba je bila vrlo uspjesna u svom domenu talenta, mnogo
vie nego $to se to ocekuje za njihov kalendarski uzrast. Druge oblasti, za koje
dijete na pokazuje narocit talenat, obi¢no i manje vrednuje. U ovoj etapi kreira se
identitet djeteta kao nekog ko je talentovan za specificnu oblast. S obzirom na to da
se dijete usmjerava u odredenu oblast (npr. sport) i njoj posvecuje najvise paznje,
ne ostaje dovoljno vremena niti resursa za razmatranje drugih karijernih puteva.
Blum sugeri$e da se do djetetove 7. godine ve¢ iskristalise za $ta ce biti talentovano
i u kom pravcu e i¢i (Bloom, 1985).

Ucitelji su u drugoj etapi razvoja talenta zahtjevni i fokusirani, te od svojih uce-
nika ocekuju vrijedan rad i posvecenost. Postavljaju se visoki standardi (Bloom,
1985; Lugonja et al., 2023). Vrijeme koje je djetetu potrebno da napravi uocljiv
napredak varira - neki su ostajali u zoni komfora i nisu imali nove ciljeve i aspira-
cije, dok je drugima nedostajao adekvatan mentor, ali uz intenzivnu vjezbu, napre-
dak djeteta postaje sve ocigledniji. Roditelji u ovoj etapi finansiraju ¢asove, prate
napredak djeteta, ili mijenjaju mjesto boravka, kako bi dijete moglo biti uspjesnije

u onom $to radi. Roditeljska podrska i monitoring su od velikog znacaja (Bloom,
1985).

Treca etapa (“pozne godine”)

Trecu etapu karakterise rad sa vrhunskim, profesionalnim mentorima. Talento-
vana osoba uci i usvaja mnogo informacija koje su povezane sa domenom talenta.
Tako ¢e, na primjer, osoba talentovana u domenu likovne umjetnosti uciti dosta
stvari vezanih za istoriju umjetnosti, likovnu kritiku, razlicite stilove raznih likov-
nih stvaralaca i sl. (Bloom, 1985). Ova etapa obi¢no pocinje sa visokim obrazova-
njem (Lugonja et al., 2023).

Mentori prate rad talentovanih osoba i ukazuju na aspekte koji mogu biti pobolj-
$ani. Talentovane osobe koje postignu masivan uspjeh brzo su usvajale sugestije
mentora i ucili na greskama. Mentori stvaraju prilike za umrezavanje, upoznaju
svoje Sticenike sa znacajnim ljudima iz domena u kojem je sticenik/sti¢enica talen-
tovan (Bloom, 1985). Uloga roditelja je logisticka i mahom se svodi na obezbje-
divanje sredstava za nastavak $kolovanja i usavr$avanja, cesto iako je osoba ve¢
odrasla ili zavrsila studije (Lugonja et al., 2023).

Talentovane osobe isprva nastoje reprodukovati sadrzaj kojeg je napravio nji-
hov uzor, ali do kraja trece etape, izgraduju vlastiti, originalni stil i sadrzaj. Neke
talentovane osobe uspiju stvoriti nezapamcen uspjeh i djela od znacaja za cijelo
¢ovjecanstvo. Domen u kojem je osoba talentovana u trecoj etapi postaje Zivotni
poziv, a talentovane osobe traze izazove i takmice se sa ljudima koji su im sli¢ni po
postignu¢ima i kompetencijama. Talentovana osoba je posvecena i sre¢na $to ima
priliku da se bavi onim $to je ispunjava i $to voli (Bloom, 1985; Lugonja et al., 2023).

Metod

U datom radu analizirani su biografski podaci DZoane Rouling (poznatije kao
Dz. K. Rouling), autorke Hari Poter serijala knjiga, u svrhu izrade studije slu-
¢aja o razvoju njenog knjizevnog talenta. Studija slucaja je pristup istrazivanju
pojedinacnih entiteta. Osim fokusa na pojedinca, za nju je karakteristi¢cno da se
analiziraju podaci iz vi$e razlicitih izvora, te da se u obzir uzimaju kontekstualni
faktori (porodica, okolina, socioekonomski status i dr.). Kori$tenjem studije slu-
¢aja, pridaje se vaznost vremenskom rasponu u kome se odredena pojava odvija.
Studije slucaja su znacajne, jer pored predstavljanja podataka koji su u skladu sa
nekom teorijom i modelom, u njima se predstavljaju i podaci koji su specifi¢ni
za konkretan slucaj (Willig, 2013). Roulingova je izabrana za analizu na osnovu
interesovanja autora studije, te je rije¢ o intrinzickoj studiji slucaja (Willig, 2013).
Analiza razvoja talenta vriila se prateci etape razvoja talenta, definisane Blumovom
teorijom razvoja talenta.

Analiza biografskih podataka
Prva etapa razvoja talenta

Dzoana Rouling rodena je 31. jula 1965. godine u Jejtu, u pokrajini Gloster-
$ajr, u Velikoj Britaniji. Roditelji su joj se zvali Piter i Ana Rouling, a ima i dvije
godine mladu sestru Dijanu. Piter i Ana Rouling su bili strastveni ¢itaoci i svojim
kéerkama su ¢itali price i knjige jo$ od najranijeg uzrasta i time im usadili ljubav
prema Citanju. DZoana je svoje djetinjstvo opisala kao sretno, s tim da su je druga
djeca cesto zadirkivala zbog njenog prezimena (eng. rowling - kotrljati se, valjati se;
prim. aut.). Navodi se i da je DZoana bila bliska sa svojim roditeljima, prvenstveno
sa majkom (Steffens, 2002).

Blum sugeride da roditelji i bliski ¢lanovi porodice talentovane osobe pridaju
znacaj domenu u kojem njihovo dijete iskazuje talenat (Bloom, 1985a). Ova kom-
ponenta teorije je potvrdena u slu¢aju Roulingove, buduc¢i da analiza njenih bio-
grafskih podataka pokazuje da su njeni roditelji voljeli da ¢itaju, kao i to da su tu
ljubav prenijeli na svoje kéerke (Steffens, 2002).

Prema Blumovoj teoriji, prva etapa podrazumijeva prvi susret sa domenom
talenta, najcesce kroz igru. Analiza biografskih podataka DZoane Rouling pokazuje
da je ona u ranim godinama svog Zivota smisljala razne price i pricala ih svojim
¢lanovima porodice. Ove price nisu bile znacajno knjizevno stvaralastvo, ve¢ su
imale karakter igre, $to je u skladu sa pretpostavkama Blumove teorije. Osmislja-
vanje pri¢a ukazuje na to da je Roulingova odmalena iskazivala kreativnost, §to se
kasnije manifestovalo i u njenom knjizevnom radu.

Pored pisanja prica, Cesto se sa sestrom i komsijskom djecom igrala vjestica i
¢arobnjaka, $to ¢e kasnije biti i okosnica njenog knjizevnog rada (Loftus-MCGree-
vey, 2004). Medu djecom sa kojima se igrala su bili Ian i Viki Poter, sa kojima je
Dzoana bila jako bliska. Njihovo prezime joj se dopadalo viSe nego njeno vlastito,
te ¢e ono kasnije imati centralnu ulogu njenog knjizevnog rada (Dewi, 2009).

Prva osnovna s$kola koju je Roulingova pohadala jeste Osnovna skola “Sveti
Mihail” (St Michael’s Primary School) u Esfordu. U to vrijeme, otac Roulingove je
radio i izdrzavao porodicu, a majka se brinula o njoj i njenoj sestri Dijani. Direktor
$kole bio je covjek po imenu Alfred Sesil Dan, kojeg Roulingova opisuje kao izrazito
mudrog i strpljivog ¢ovjeka, posvecenog ucenicima (Steffens, 2002). Iako on nije
mentorski uticao na njeno knjizevno stvaralastvo, pruzao je znacajnu emocionalnu
podrsku kako samoj Roulingovoj, tako i drugim ucenicima u $koli (Dewi, 2009).

Blum postulira da se talentovana osoba usmjerava na jednu specifi¢cnu oblast,
pa ne ostaje mnogo vremena, interesovanja ili resursa za posvecivanje drugim
oblastima (Bloom, 1985a). DZoana Rouling je odmalena pokazala talenat za pisanje
i stvaranje prica. Iako je bila dobar dak, na pocetku $kolovanja je imala poteskoca
u savladavanju matematike, pa je dolazilo i do sukoba izmedu nje i profesorice.
Buduc¢i da je Roulingova pokazala talenat i interesovanje za knjizevnost, vode¢i se
postulatima Blumove teorije, bilo je manje resursa koji bi se mogli posvetiti obla-

stima poput matematike. Moguce je da je usmjerenost Roulingove na knjizevnost,
u kombinaciji sa neadekvatnim pristupima poducavanju od strane profesora, bila
odgovorna za njen slabiji uradak na matematici.

Medutim, u vidu treba imati da je Roulingova vrijedno radila i viemenom
uspjela popraviti ocjene iz matematike. Njena upornost se moze tumaciti kako u
svjetlu Blumove teorije, tako i u svjetlu Renzulijeve teorije tri prstena (Renzulli,
2005). Renzuli je sugerisao da je, pored intelektualnih i kreativnih sposobnosti,
posvecenost zadatku jako bitan faktor uspjeha i da je isti prisutan kod vrsnih stva-
ralaca. I DZojs Vantazel-Baska (2005) u svom modelu domen-specifi¢cne darovi-
tosti istice znacaj neintelektualnih karakteristika, kao §to su vjezbanje, motivacija,
posvecenost i naporan rad (VanTassel-Baska, 2005).

Tokom osnovne skole, Roulingova je i dalje smisljala i pisala kratke price i ¢itala
ih svojim drugarima na velikom odmoru (Steffens, 2002). Ovdje se primjecuje da
literarni pokusaji i dalje imaju karakter igre, odnosno, ne predstavljaju “ozbiljno”
knjiZzevno stvaralastvo. Primjetan je uticaj Bronfenbrenerovog mikro i mezosistema
(sestra, prijatelji Roulingove), ali i sredinskih katalizatora o kojima je Ganje pri-
¢ao. Roulingova je imala podrsku prijatelja iz $kole, kao i sestre Dijane, §to je bilo
znacajno za dalje podsticanje zanimanja za knjizevno stvaralastvo (Dewi, 2009).

Cinjenicu da je Roulingova jo$ u ranom periodu spontano osmisljavala price
i dijjelila ih s bliskim osobama moguce je razumjeti kako kroz Renzullijev model
darovitosti, koji naglasava kreativnost i visoku posvecenost kao dvije klju¢ne kom-
ponentne izuzetnog postignuca (Renzulli, 1978, 2005), tako i kroz $iri okvir ranog
motivacionog angazmana kakvog opisuje Blum (1982).

Blumova longitudinalna analiza razvoja vrhunskih muzicara, sportista i mate-
maticara pokazuje da talentovani pojedinci veoma rano ispoljavaju obrasce dugo-
trajne koncentracije, samostalnog angazmana i istrajavanja u kompleksnim aktiv-
nostima, pri cemu sama aktivnost postaje izvor zadovoljstva i dalje motivacije
(Bloom, 1982). Blum opisuje kako su mnogi izuzetni pojedinci jos u djetinjstvu bili
»izgubljeni u mislima®, duboko uronjeni u projekte, ideje ili aktivnosti koje su ih
privlacile, te su razvijali sposobnost duzeg samostalnog rada i misaonog fokusiranja
bez spoljasnjeg pritiska. Ovakva vrsta duboke angazovanosti podsjeca na stanje tzv.
zanesenosti u aktivnost koje Csikszentmihalyi i saradnici (1993) konceptualizuju
kao flow, iako sam Blum taj termin ne koristi.

Blum naglasava da djeca koja rano pokazuju kontinuirano bavljenje nekom
aktivno$cu, ¢ak i prije nego $to se pojave eksternalizovane nagrade ili formalna
priznanja, ¢esto razvijaju visok stepen samostalnog ucenja, produzenog fokusira-
nja, kao i produktivnog ,samostalnog misljenja“ (Bloom, 1982). Kod Roulingove
se takav obrazac vidi u njenoj navici da iznova konstruiSe imaginarne svjetove,
razraduje likove i fabule, te ih poboljsava kroz prepricavanje bliskim osobama.

Blumova zapazanja o ,markerima®“ - rano uo¢enim osobinama koje rodite-
lji ili ucitelji tumace kao znak posebne nadarenosti, pa na osnovu toga pruzaju
dodatnu podrsku (Bloom, 1982), takode su relevantna u kontekstu razvoja knji-

zevnog talenta Dzoane Rouling. Iako je kod Roulingove tesko govoriti o formalnim
markerima, sama ¢injenica da je okruzenje prepoznavalo njenu sklonost ka prica-
nju prica i (djelimi¢no) podsticalo tu aktivnost, vjerovatno je dijelom doprinijela
njenom kontinuiranom stvaralackom razvoju.

Druga etapa razvoja talenta

Nekoliko nastavnika u $koli je primijetilo DZoanin talenat za pisanje, ali su
joj najveca podrska bile sestra Dijana i pratetka Ajvi. Ajvi je DZoanu upoznala sa
zivotom i djelom Dzesike Mitford (1917-1996), socijalne aktivistkinje, borca pro-
tiv fasizma i pisca. Dzoana je bila odusevljena njenim radom, borbom za ljudska
prava, te je htjela da i sama jednog dana napravi znacajnu promjenu u svijetu. Osim
Mitfordove, Roulingova se upoznala sa radom Dzejn Ostin i Klajva Steplsa Luisa®.
U njihovim djelima im se dopadalo $to su stvorili jake Zenske likove, $to ¢e kasnije
uticati i na njeno vlastito knjizevno stvaralastvo (Dewi, 2009).

Krajem prve etape, kao i kroz cijelu drugu etapu razvoja talenta, Blum podrazu-
mijeva da talentovano dijete radi sa nekom vrstom ucitelja ili mentora, koji ubrzava
razvoj talenta (Bloom, 1985). Pored Bluma, i istrazivanja Eriksona i saradnika
ukazuju na znacaj namjernog vjezbanja i posvecivanja aktivnostima u kojima je
osoba talentovana (Ericsson et al., 1993).

U poredenju s Blumovim nalazima, biografski podaci Roulingove ukazuju na
to da ona nije imala formalizovanog mentora, $to bi odgovaralo Blumovoj tipi¢noj
drugoj fazi. Iako nije postojala jedinstvena figura stru¢nog mentora, Roulingova
je raspolagala kombinacijom razli¢itih oblika podrske, koje nije moguce precizno
konceptualizovati kao ,,mentorstvo” u uzem smislu, ve¢ kao mrezu medusobno
dopunjujucih socijalnih i kulturnih resursa.

Preciznije govoreci, to su bili profesori - koji su pratili njen napredak u pisanju,
sestra - koja je od pocetka bila svjedok knjizevnog stvaralastva, kao i krug prija-
telja - koji su takode svjedocili njenom knjizevnom rastu i napretku. U kontekstu
Ganjeovog modela (2004), oni su bili okolinski katalizatori, koji su facilitirali razvoj
talenta. Pored njih, kao vrsta neformalnog mentora izdvajaju se ranije pomenuti
knjizevni uzori koje je Roulingova imala, a koji su znacajno uticali na njen knjizevni
rad. U ovom kontekstu, radovi autora koji su Roulingovoj bili uzor mogli su imati
neformalnu mentorsku funkciju, na nac¢in da je ona internalizovala strukturu, stil
i vrijednosti svojih knjizevnih modela (Bloom, 1982).

Ovakav obrazac razvoja talenta nije u potpunosti u skladu s Blumovim idealnim
tipom intenzivnog rada s formalizovanim mentorom/uciteljem, ali jeste kompati-
bilan s njegovim nalazima o snaznoj ulozi porodice, vr$njaka i Sire okoline u pru-
zanju emocionalne, logisticke i motivacione podrske tokom ranih i srednjih faza
razvoja talenta (Bloom, 1982). Roulingova je, i pored odsustva formalnog mentora,
ostvarila mnoga klju¢na obiljezja Blumove druge faze, sto ukljuc¢uje svakodnevni

2 Britanski pisci. DZejn Ostin (1775-1817) najpoznatija je mozda po svom djelu Gordost i predra-
sude, dok je Klajv Stepls Luis (1898-1963) poznat kao autor Ljetopisa Narnije (prim.aut.).

rad, razvijanje identiteta u odredenom domenu, visoku posvecenost i dugotrajno
usmjeravanje (Bloom, 1982; 1985).

Za drugu etapu razvoja talenta, prema Blumu, narocito je karakteristi¢cno da se
povecava procenat vremena za vjezbanje i posvecivanje domenu talenta (Bloom,
1985). Podatak da je Roulingova kontinuirano pisala price u skladu je sa ovim
postulatom Blumove teorije, budu¢i da je ona odmalena smisljala price, kreirala
narative, izmisljala nove likove i dr. Pored toga, u drugoj fazi, prema Blumu, poci-
nje kreiranje identiteta u domenu talenta - dijete/talentovana osoba pocinje sebe
da vidi kao osobu iz tog domena (matematicar, muzicar, knjizevnik i sl.). (Bloom,
1985). Taj identitet raste paralelno sa mentorstvom i $kolovanjem (Bloom, 1985).
Biografski podaci Roulingove sugerisu da je njen razvoj talenta bio u skladu sa ovim
obiljezjima druge faze razvoja talenta prema Blumu, posto je sama Roulingova
odmalena iskazivala Zelju da se bavi pisanjem (Steffens, 2002).

TreCa etapa razvoja talenta

U trecoj etapi razvoja talenta DZoane Rouling i dalje se pojavljuje distribuisan
krug podrske, koji ukljucuje prijatelje, poznanike i partnera. Zanimljivo je primi-
jetiti da su roditelji Roulingove i sami voljeli da ¢itaju i to su prenijeli na vlastitu
djecu, ali da nisu bili saglasni sa tim da ona odabere knjizevnost kao zivotni poziv,
aludirajuci na to da pisanje nije sigurna, niti finansijski isplativa opcija (Steffens,
2002). Nije neobi¢no da roditelji imaju ovakav stav, pogotovo kad imaju dijete koje
pokazuje talenat za oblast umjetnosti i knjizevnosti, nasuprot, recimo, prirodnim
naukama (Yildiz & Altay, 2021). Roditelji se brinu da njihovo dijete nece moc¢i
da zivi od umjetnosti, da ce biti percipirano kao “drugacije” i nece se uklopiti u
vr$njacku grupu (Gallagher & Smith, 2013).

Iako podaci da roditelji Roulingove nisu podrzavali njeno bavljenje knjizevno-
$¢u idu u prilog nekim istrazivackim nalazima, oni ipak nisu u skladu sa Blumo-
vim postulatima, koji sugeri$u da su roditelji talentovane djece spremni da ulazu
znacajne resurse u razvoj djetetovog talenta (Bloom, 1985). Objasnjenje u tome
moZe se traziti u ¢injenici da je Roulingova postigla znacajan uspjeh u knjizevno-
sti tek u zrelijim godinama svog Zivota, a da je dotad zapazeniji uspjeh izostajao
(Dewi, 2009; Steffens, 2002). Dodatno pojasnjenje moze se pronaci i u Ganjeovom
modelu: roditelji su isprva bili okolinski inhibitor, ne ohrabrujujuci njene knjizevne
pokusaje, ali je samoregulacija Roulingove bila jak kontrafaktor. Bili su snazni i
zastupljeni intrapersonalni katalizatori, koji su je doveli do znacajnijeg knjizevnog
uspjeha.

Ideja za Harija Potera i “Potermanija”

Ideja za pisanje price o dje¢aku ¢arobnjaku naprasno se javila 1990. godine, kad
je Roulingova putovala vozom od Mancestera do Londona. Navodi da su joj se javili
obrisi “djecaka sa gustom crnom kosom, zelenim oc¢ima i naoc¢alama” (Steffens,
2002, p. 21). Poslije prve asocijacije, ideje su nailazile, te je Roulingova pocela sa

pisanjem. Prilikom zapisivanja prvih ideja o Hariju Poteru, Roulingova navodi da
je imala snazan nalet adrenalina (Dewi, 2009).

Pisanje nije teklo brzo i glatko. Nakon pocetne ideje, Roulingova je krenula da
razvija pricu i shvatila da ne zeli jednu knjigu, ve¢ serijal knjiga (Steffens, 2002).
U mjesecima koji su uslijedili, nastavila je da razvija pricu, stvara obrise i mapu
Hogvortsa (Skole za carobnjake u Hari Poter serijalu), te ostale likove (uklju¢ujuci
najbolje prijatelje Harija Potera, Hermionu Grejndzer i Rona Vizlija). Tokom pisa-
nja Roulingova je koristila ranije sakupljena neobi¢na i zvu¢na imena, te je koristila
svoje znanje latinskog jezika. Ovakva potkovanost i znanje iz raznih oblasti, kao
i Siroko interesovanje je karakteristi¢no za talentovane osobe, pogotovo za trecu
etapu razvoja talenta (Bloom, 1985; Collins, 2017; Rinn & Bishop, 2015).

Pored kreativnosti kod Roulingove su bile razvijene i analiticke sposobnosti.
Prema Sternbergu (2005), analiticke sposobnosti pomazu ljudima da razrade kre-
ativne ideje koje generisu, jer nisu sve nuzno dobre. Ovo se kod Roulingove ogleda
u ¢injenici da je tokom stvaralackog procesa mijenjala imena likova i fabulu knjige
(Steffens, 2002).

Po zavr$etku pisanja, Roulingova odlucuje da rukopis posalje u The Christop-
her Little Literary Agency. Na rukopis je nai$la sekretarica Brajoni Ivens, kojoj se
dopala radnja knjige, humor, kao i to $to je uz tekst bilo prilozeno dosta ilustracija
(Steffens, 2002). Ivensova je rukopis dalje proslijedila Kristoferu Litlu, direktoru
agencije. I Litlu se rukopis dopao, trazio je da Roulingova napravi manje izmjene
i odlucili su da potraze izdavaca za knjigu. Roulingovoj je data sugestija da ne
objavljuje knjigu pod punim imenom. Naime, u tom periodu (1995-1996 godina),
primijeceno je da djevojcice rado ¢itaju knjige koje su napisali muskarci, ali obrnuto
nije bio slucaj - djecaci su nevoljno citali knjige napisane od strane zenskih autora
(Steffens, 2002). Uzimajudi u obzir ove sugestije, DZoana Rouling se na svoju knjigu
potpisuje kao Dz. K. Rouling (Steftens, 2002).

Ukupno 12 izdavaca je odbilo da objavi knjigu, iz razli¢itih razloga: autor je bio
nepoznat, govorilo se da je prica preduga za djecu, te da je tematika mra¢na (Dewi,
2009; Steftens, 2002). Tek Bloomsbury Publishing odlucuje da objavi knjigu, uprkos
tome §to je autor bio dotad nepoznat javnosti. 26.6.1997. godine prva Hari Poter
knjiga je objavljena (Steffens, 2002).

Prema Blumovoj teoriji, trecu etapu razvoja talenta karakterise rad sa vrhun-
skim mentorima i postizanje znacajnog uspjeha (Bloom, 1985). U sluc¢aju DZoane
Rouling, ni u ovoj fazi razvoja talenta nije imala mentore u pravom smislu te rijeci,
ve¢ kombinovani sistem podrske, koji je uklju¢ivao njenu sestru (koja je procitala
rukopis i ohrabrila je da potrazi izdavaca), ali i potonji izdavaci i sekretarica Brajoni
Ivens, koji su ¢itali njen rukopis i davali povratne informacije.

Cinjenica da Roulingova nije odustala od objave djela i pored odbijanja od
strane izdavaca, govori u prilog postojanju snaznog osjecaja zanesenosti (tzv. flow) i
intrinzicke motivacije (Csikszentmihalyi, 1996). Volja Roulingove da radi na ruko-
pisu, prepravlja ga i doraduje, ukazuje i na znacaj namjernog vjezbanja i razvijenosti

40



CWHE3A: Yaconuc 3a XyMaHUCTYKe 1 ApyLITBeHe Hayke, 7(1)2026

samoregulacije (Ericsson et al., 1993).

Prema Blumu (1985), treca faza razvoja talenta obiljezena je ulaskom u profe-
sionalno, visoko specijalizovano bavljenje domenom talenta, intenzivnim radom
s vrhunskim mentorima, kao i postepenim razvojem licnog, prepoznatljivog stila
i preuzimanjem odgovornosti za vlastiti radni proces. Iako Roulingova nije imala
formalne ucitelje niti profesionalne mentore u literarnom smislu, biografski podaci
pokazuju da se, u njenom slucaju, kombinovani sistem podrske pojavljuje kroz
literarne agente, urednike i izdavace, koji preuzimaju profesionalnu ulogu: kriticki
evaluiraju rukopis, sugeri$u izmjene i povezuju je s klju¢nim osobama.

U Blumovim studijama, vrhunski mentori u trecoj fazi omogucavaju pristup
profesionalnim prilikama, uti¢u na povecanje produkcije i pomazu autoru da
postane punopravni ¢lan ekspertske zajednice (Bloom, 1985). Upravo se tako
odvija i put Roulingove: nakon $to su sekretarica Brajoni Ivens i agenti prepoznali
potencijal rukopisa, uslijedila je serija profesionalnih ¢itanja i sugestija u izdavac-
kim kuc¢ama. Time su agenti i urednici djelovali onako kako Bloom opisuje - kao
stru¢njaci koji svojim znanjem i kritickim sudom ubrzavaju razvoj talentovanog
pojedinca i otvaraju moguénosti vrhunskog postignuca.

U skladu s Blumovim opisom trece faze razvoja talenta, Roulingova u ovom
periodu pokazuje i klju¢nu karakteristiku ekspertskog razvoja: formiranje origi-
nalnog, prepoznatljivog stila, koji se razlikuje od njenih uzora i mentora (Bloom,
1985). Konstrukcija potpuno novog, narativnog svijeta, razvoj stila pripovijedanja,
kao i plejade novih likova ukazuje na to da je Roulingova presla iz faze imitacije
u fazu stvaranja autorskog izraza, $to je jedan od najvaznijih kriterijjuma Blumove
trece etape (Bloom, 1985).

Istovremeno, njen veliki radni angazman, koji ukljucuje visegodi$nje planiranje
serijala, sistemati¢no revidiranje rukopisa i ponavljanje pokusaja nakon svakog
odbijanja u potpunosti je u skladu s Blumovim opisom intenzivnog rada karak-
teristicnog za tre¢u fazu. Blum istice da vrhunska postignuca u ovoj etapi nastaju
zahvaljuju¢i visokom stepenu samostalnosti, ustrajnosti i standardima koje talen-
tovana osoba pocinje primjenjivati na vlastiti rad (Bloom, 1985).

Van svakog ocekivanja, prva Hari Poter knjiga je dozivjela masivan uspjeh
(Dewi, 2009; Steffens, 2002). Knjiga je dobijala pozitivne recenzije, te je Roulingova
hvaljena za svoju mastovitost. Tri dana nakon $to je Hari Poter objavljen u Britaniji,
u Italiji se organizovala aukcija da se kupe autorska prava za objavljivanje knjige, a
Roulingovoj je ponudena znacajna nov¢ana suma. Nakon toga, ponude za otkup
autorskih prava su se samo nizale, a autorki su nudeni i mnogo ve¢i novcani iznosi.

Roulingova navodi da je osjecala ogromno zadovoljstvo zbog nacina na koji je
njena knjiga ovako prosla, ali je istovremeno bila u Soku, te je imala izvjesne bojazni
(Steftens, 2002). Ovakva osjecanja nisu neuobicajena za talentovane osobe koje
postignu zapazen uspjeh, pogotovo ako su taj uspjeh dugo ¢ekali, ili ako nikad nisu
na adekvatan nacdin ohrabrivani da se bave onim za $ta su talentovani (Neumeister
et al., 2013; Worrell et al., 2018).

Prihod od prodaje knjiga Roulingova je koristila za pomo¢ brojnim humanitar-
nim organizacijama, a i sama je osnovala humanitarnu organizaciju Lumos, koja
je usmjerena na pomo¢ djeci bez roditeljskog staranja. Cinjenica da je Roulin-
gova veliki dio svojih prihoda usmjerila u humanitarne svrhe mozemo tumaciti
kao mudrost, na nacin na koji ju je Sternberg (1998) opisao. Prema Sternbergu,
mudrost, izmedu ostalog, podrazumijeva balansiranje izmedu li¢nih interesa i
interesa okoline, te ukljucivanje u aktivnosti koje podsti¢u opste dobro zajednice
(Sternberg, 1998). Iako je Roulingova ostvarila znacajan prihod zahvaljuju¢i svom
knjizevnom stvaralastvu, nije u vidu imala samo intrapersonalne interese, vec¢ i
interpersonalne.

Zakljucak

Cilj ove studije slucaja bio je analiza razvoja knjizevnog talenta na primjeru
Dzoane Rouling, autorke Hari Poter serijala, prate¢i Blumove etape razvoja talenta.
Analizirani su biografski podaci iz razlicitih izvora. Prednost koristenja studije
slucaja kao pristupa ogleda se u tome $to posmatra pojedinacan slucaj i entitet sa
svim njegovim posebnostima.

Posmatranjem razvoja knjizevnog talenta DZoane Rouling kroz Blumove etape
razvoja talenta, da se zakljuciti da se prva etapa razvoja odvila onako kako teorija i
predvida. Prvi susret sa domenom talenta je bio kroz igru. I porodica Roulingove
je njegovala ljubav prema knjizevnosti, domenu u kojem je razvijen njen talenat,
§to je u skladu sa postulatima Blumove teorije, a koji govore da se u porodicama
velikih stvaralaca pokazuje postovanje ka domenu u kojem kasnije i samo dijete
pokazuje talenat (Bloom, 1985).

Odstupanja u odnosu na Blumovu teoriju vide se u tome da u drugoj etapi
razvoja talenta Roulingova nije imala mentore u pravom smislu te rijeci, ali jeste
imala knjizevne uzore (kao $to su, npr. Dzejn Ostin, DZesika Mitford, K. S. Luis) i
osobe koje su podrzavale njen knjizevni razvoj (sestra i neformalni krug socijalne
podrske). Kroz prve dvije etape, a i kasnije, kod Roulingove je bila prisutna posve-
¢enost i tzv. namjerno vjezbanje, $to je u skladu sa nekim od ranijih istrazivanja i
teorija (npr. Ericsson et al., 1993).

U trecoj fazi razvoja svog talenta, kako teorija predvida, postize se znacajan
uspjeh i osoba postaje stru¢njak. Roulingova je to uspjela, iako je put do tog
uspjeha bio trnovit. Veliki broj izdavaca je odbio da objavi njenu knjigu. U trecoj
etapi razvoja talenta, ona nije imala formalizovanog mentora, ve¢ kombinovani
krug podrske i profesionalne savjete, $to je uklju¢ivalo njenu sestru, recenzente i
knjizevne agente, koji su ¢itali njen rukopis. Na putu ka postajanju stru¢njakom,
zakljucuje se da je neophodno da osoba bude uporna, trudi se i radi, kao i da ima
adekvatnu podrsku. Drugim rije¢ima, pored intelektualnih kapaciteta, potrebni
su odredeni neintelektualni faktori (trud, motivacija, rad), kao i kontekstualni,
okolinski faktori (podrska porodice i vr$njaka).

Studija pokazuje da je Blumova teorija relevantna i u danasnjem kontekstu, te
da se njeni postulati i dalje mogu koristiti za objasnjenje razvoja talenta kod ljudi.
Medutim, u vidu treba imati i druge teorije razvoja darovitosti, te kombinovati
njihove postulatima sa onima koji se nalaze u Blumovoj teoriji, §to je i uradeno u
ovoj studiji. Tako je skonost Roulingove ka humanitarnom radu (u trenutku kad
je postigla vrhunac slave) protumacena u svjetlu mudrosti iz Sternbergove teorije.
Iako je korisno vidjeti kako osoba dolazi do slave i kroz koje etape razvoja njen
talenat prolazi, jo$ je zanimljivije vidjeti kako se ponasa nakon §to dozivi znacajan
uspjeh.

Zahvalnica

Studija je nastala kao dio predispitnih obaveza iz predmeta Psihologija darovi-
tosti i kreativnosti, na master studiju psihologije. Autor se zahvaljuje predmetnoj
nastavnici, prof. dr Milici Drobac-Pavicevi¢, na pomoci i sugestijama u toku pisanja

The analysis of literary talent development in Joanne Rowling by
Bloom'’s stages of talent development

Jelena Baci¢
University of Banja Luka, Faculty of Philosophy, Bosnia and Herzegovina

Bloom’s theory of talent development is one of the most influential frameworks for understanding how exceptional
achievement emerges over time, proposing that talent develops through three stages, characterized respectively by play-
ful engagement, increasing differentiation, and eventual commitment to mastery. This case study applies Bloom's model
of talent development to the analysis of literary talent development of Joanne Rowling, integrating biographical data with
contemporary theories of giftedness to provide a more comprehensive account of how her talent evolved. The case study
draws on multiple biographical sources and employs a qualitative case study design to examine how intrapersonal, envi-
ronmental, and contextual factors interacted across Rowling’s life span. Findings indicate that Rowling's early experiences
align strongly with Bloom's first stage of talent development. Her initial encounters with literature were playful, imagina-
tive, and embedded in family interactions - especially through storytelling with her sister and being raised in a home
where reading was valued. These early activities show intrinsic enjoyment, creativity, and spontaneous engagement with
narrative forms. However, Rowling’s developmental trajectory diverges from Bloom's theory in stages two and three.
Contrary to Bloom's expectations, she did not work with formal mentors who provided systematic, specialized guidance.
Instead, her development was sustained by a distributed network of informal supporters - teachers who noticed her
writing abilities, a sister who consistently encouraged her, and literary role models such as Jane Austen, C. S. Lewis, and
Jessica Mitford. The analysis further reveals that Rowling's progression into Bloom’s third stage - professional commit-
ment and expert-level performance - was marked by substantial adversity. Lacking parental support for writing as a viable
career path, experiencing repeated rejections from publishers, and navigating financial hardship, she relied primarily on
strong intrapersonal catalysts such as resilience, self-regulation, intrinsic motivation, and perseverance. Although she did
not have traditional expert mentors, literary agents and editors assumed mentorship-like roles by offering professional
critique, structural guidance, and access to publishing networks. Her transition from imitation to the creation of an origi-
nal narrative universe (the Harry Potter series) illustrates the emergence of a distinct, mature literary voice, consistent with
Bloom'’s description of expert performance. Overall, this case study concludes that while Bloom's model offers a valuable
structure for understanding Rowling’s development, her developmental path underscores the importance of non-intellec-
tual factors, such as effort, persistence, motivation, and the role of contextual and environmental catalysts. It also demon-
strates that talent can be cultivated without formal mentors, provided that other supportive mechanisms are present. The
case study further discusses the interplay between Bloom’s framework and broader theories of giftedness, suggesting
that talent development is multifaceted, nonlinear, and deeply embedded in personal and ecological contexts.

Key words: Bloom's theory, case study, talent development, Joanne Rowling

